
MMOHO HA RE IKITLAETSENG LE 
HO FETA. BOPHELO BO BETERE 
BAKENG SA BOHLE

Dikgetho tsa 2024 di tshwarwa nakong eo re ketekang dilemo tse 30 
tsa tokoloho le puso ya sechaba ka sechaba. Ke dilemo tse 30 tsa puso 
ya sechaba ka sechaba tlasa molao wa motheo moo re sebetsanang 
le ho itokolla ditlamong tsa mmuso o fetileng wa kgethollo, le ho 
aha bochaba bo matlafetseng ba puso ya sechaba ka sechaba, ho 
netefatsa bophelo bo betere bakeng sa bohle.  

Ka tshebedisano ya baahi, bolaudi ba dimmasepala, mekgatlo ya 
bodumedi, mekgatlo ya bacha le basadi, ba tse amanang le bonono, 
batho ba bong bo hlaloswang ka kgutsufatso ya LGTBIQIA+, baetapele 
ba bochaba, batho ba nang le boqhwala, batho ba ikatetseng ka 
thuto, baholo sechabeng le bahwebi, re hlophisitse leano la popahano 
ya sechaba, le sa kgetholleng ho ya ka bong hape le bontshang 
tswelopele, mme le sa siye mang kapa mang morao. 

Boitlhaloso ba ANC (ANC Manifesto), bo tsepamisa maikutlo 
diphihlellong tsa yona dilemong tse 30 tse fetileng, tsa ho aha sechaba 
se se nang kgethollo, se sa itshetleha hore na motho ke monna kapa 
mosadi ho hlompha ditokelo tsa bohle le ho phethahatsa ditlhoko 
tsa baahi. Re fihlelletse tse ngata, tse kang phano ya thuto ho bohle, 
tshebeletso tsa ho abela baahi metsi le tsa tlhweko, tsa bophelo 
bo botle, phumantdho ya bodulo, ho ntlafatsa dipuisano, empa re 
tshwanetse ho ikitletsa le ho feta hore tsena di sebetse hantle le ho 
fihlellwa ke batho kaofela.

Ke kahoo ka mora dilemo tse 30 re kene pusong ya sechaba ka 
sechaba, re batlang tumello ya ho ntshetsapele morero ona wa 
phetoho. Boitlhaloso ba ANC, bo re tlama ho tsepamisa maikutlo 
dintlheng tse latelang tse molemo haholo ho fihlella bophelo bo 
betere bakeng sa bohle:

LEANO LA MESEBETSI HORE 
MA-AFRIKA BORWA A FUMANE 
MESEBETSI

Ho thea menyetla ya mesebetsi e 2.5 million ka ho fihlella ditlhoko 
tsa motheo, tshebeletso ya naha ya bacha, menyetla bakeng sa nang 
le mangolo a thuto a university empa ba sa sebetse le ho tshehetsa 
bolaudi ba dimmasepala; ka ho sebedisana le mekgatlo ya poraefete 
ho thea menyetla ya mesebetsi, le ka ho tsetela dikgwebong tse 
nnyane, mekgatlo ya baahi e ipopileng ngatana-nngwe ho thea 
menyetla ya mosebetsi mmoho le dikgwebo tse makeisheneng le 
mahaeng, ho thea menyetla e meng hape ya mesebetsi e 1 million. Re 
tla boela re hatelle tekano ya maemo a tshebetso mafapheng ohle a 
mesebetsi le boiphihlelo, tlasa maemo a poraefete le a sechaba.

HO BEBOFATSA DITJEO TSE 
PHAHAMENG TSA BOPHELO 

Ho etsa hore basebetsi, batho ba sa sebetseng, malapa a 
hlokometsweng ke basadi le basebetsi ba mokgahlelo o mahareng 
ba kgone bophelo ba letsatsi le letsatsi, mme re tla ikitlaetsa le ho feta 
ho bebofatsa ditlhoko tse amanang le dijo, phumantsho ya bodulo, 
tlhokomelo ya tsa bophelo, kabo ya motlakase, metsi dipalangwang le 
mekgolo. Selemong se tlang re tla tsepamisa maikutlo phumantshong 
ya dijo, ho hlakolwa ha VAT dinthong tse ding hape tsa bohlokwa, ho 
potlakisa leano la phumantsho ya naha, ho tshehetsa morero wa temo 
hra baahi/malapeng, le ho kgaotsa ho nyollwa ha ditheko tsa dihlahiswa 
tsa motheo. 

Re tla tswelapele ho tshehetsa ka dichelete ditshebeletso tsa motheo 
jwaloka kabo ya metsi, phumantsho ya bodulo ho ba kojwang di 
mahetleng le maano a bommasepala ho ba fumanehileng, kgothalletso 
le tshehetso ya dichelete ya motlakase wa solar, matlafatso tshebeletso 
tsa bophelo bo botle le ho kenngwa tshebetsong hwa National Health 
Insurance (NHI) hore tlhokomelo ya bophelo bo botle e fihlellwe ke 
bohle. Ha re tla dikgaellong tse tobaneng le baithuti, re laole ditefello 
tsa bodulo ba baithuti le ho ba ahela dibaka tse ding tss bodulo. 

Hore ho se salIe mang kapa mang morao, re tla matlafatsa tshehetso ya 
thuso ya tsa dichelete ka di-grant tseo batho ba di amohelang hajwale, 
tshebediso ya Social Relief of Distress (SRD) grant ho kenya tshebetsong 
tshehetso ya thuso ya tsa dichelete le ho netefatsa hore National 
Minimum Wage e eketswa ho ipapisitswe le sekgahla sa ditjeo. 

HO TSETELA BOKGONING 
BA BATHO LE HO FIHLELLA 
DITLHOKO TS MOTHEO

Re tla hahamalla pele ho ntlafatseng boleng ba thuto, bophelo bo 
botle le ho nchafatsa re be re ntlafatse ditshebeletso tse ding tsa 
sechaba, le hore mafapha ohle a mmuso a sebetse mmoho hre baai ba 
fumane tshebeletso tse ntlafetseng. 

Re tla fa mmuso wa naha le ya di-province matla ho tshehetsa le ho 
thusa bo-mmasepala ba hulang ha boima ho fan aka ditshebeletso 
sechaneng, le ho thusa ho fana ka metsi a hlwekileng sechabeng le 
ho lokisa marang-rang a phepelo ya metsi. Re tla ntlafatsa bokgoni ba 
matla a puso le ho fana ka ditshebeletso sechabeng, re fedise bobodu 
le ho sebetsa mmoho le baahi hore ba fumane ditshebeletso tsa 
motheo tse ba tshwanelang.

Re tla atolosa phumantsho ya dichelete tsa thekolohelo (di-grant), 
phumantsho ya mahala le e tsheheditsweng ya bodulo, dipalangwang, 
phepelo ya metsi, tlhweko, motlakase le dipuisano, re be re tsetele 
bokgoning ba batho ho kenyelletswa thuto le thupelo le ho fihlella 
tshebeletso tsa bophelo bo botle.

Re tla matlafatsa le ho tshehetsa kabelo ya malapa bakeng sa ho 
tshehetsa bacha le baabi ba hodileng, re tsepamisitse maikutlo 
kgodisong ya bana. Hape re tla matlafatsa boleng ba tshebeletso tse 
fuwang batho ba hodileng, ho akaretswa dibaka tsa tlhokomelo tse 
hara metse le ho kgothalletsa tlhompho ya batho ba hodileng hara 
sechaba. 

KAHO YA AFRIKA E BETERE LE 
LEFATSHE LE BETERE 

Afrika Borwa e tla tswelepele ho tshehetsa ntshetsopele le kgotso 
kontineteng ena ya rona le lefatshe ka bophara, e matlafatse maqhama 
a ho hweba le ho tsetela le dinaha tse ding, le ho hahamalla phetoho 
tse molemo tss mekgatlo ya machaba, hore ho be le kutlwano, 
tshebedisano-mmoho, le kgatelopele boemong ba machaba ho bopa 
kgotso le setswalle le dichaba kaofela.

TSHIRELETSO YA DEMOKRASI LE 
HO NTSHETSAPELE TOKOLOHO

Re tla ntshetsaele le ho sireletsa ditokelo tsa bohle kgahlano le 
kgethollo ya merabe, kgethollo ho ya ka bong, tlhekefetso ho ya ka 
bong, lehloyo kgahlano le ditabana, kgethollo le ho hloka mamellano; 
re ntshetsepele ditokelo le tlhompho ya bana, bacha, batho ba 
hodileng, batho ba nang le boqhwala le ba welang tlasa sehlopha sa 
LGBTQI; le ho tswelapele ho lwanela tokoloho ya basadi le boahi bo sa 
kgetholleng ho ya ka bong. 

Ho menahanya matla ntweng e kgahlao le tlolo ya molao le ho 
netefatsa hore metse ya rona e bolokehile, re tla lwana ya kgumamela 
kgahlano le dithethefatsi tse tletse-tletseng hohle mona, tlolo ya 
molao e hlophisitsweng, tlhekefetso ya bong le tlhaselo ya basadi, ho 
senngwa le ho utsuwa hwa thepa ya marang-rang a ditshebeletso, ho 
tshosetswa le maqulwana a dinokwane. 

Bobodu bo kgella tshepo ya baahi tlase mmoho le ho ntshetswapele 
hwa naha le baahi. Kahoo re tla tswelapele ho lwantsha bobodu, re 
ntlafatse boikarabelo ba mmuso, re matlafatse bokgoni ba diphuputso 
le dikahlolo, le ho netefatsa hore diketso tsa bobodu mafapheng a 
poraefete le a sechaba di a fediswa.

Re aha bocha tshebeletso ya bofalledi ho lwantsha ketso tsa 
batho ba kenang ka hara naha ntle le molao, re nolofatse kopo 
ya ho fumantshwa visa, re kenye tshebetsong melao ya boahi bo 
kopanetsweng, botshabedi ba sepolotiki le bofalledi. 

Ho netefatsa ho kenngwa tshebetsong hwa boikitlaetso ba rona, 
ho aha mmuso o nang le bokgoni, ho matlafatsa maqhama pakeng 
tsa mmuso le mafapheng ohle a puso le baahi, ho aha bocha le ho 
ntlafatsa mebuso ya selehae, ho aha tshebeletso ya selehae e nang le 
bokgoni hodima leano la Batho Pele, le ho matlafatsa botsamaisi ba 
dikgwebo ka mokgwa wa District Development Model. 
Ho matlafatsa kabelo ya bonono, letlotlo la bochaba, dipuo, setso, 
dipapadi le boiqapelo ho ya kahong ya sechaba, popahanong ya 
botho le ntshetsopeleng ya sechaba. 

MMOHO HA RE 
IKITLAETSENG LE HO FETA

Boitlhaloso ba rona bo tlama ANC, dilemo tse hlano tse 
tlang ho lokisa diphoso tsa yona le ho ikitlaetsa le ho feta, ka 
potlako hape betere.  

ANC e ikitlelletsa ho ntshetsapele, haholo moo ho hlokehang 
ho lokisa boitshwaro ba ditho le baetapele ba yona. Ona ke 
moharo wa rona wa ho inchafatsa.

Ha re sebedisana mmoho le mafapha ohle a baahi, re le 
ngatana-nngwe, re ka ikitlsetsa le ho feta ho aha bophelo bo 
betere bakeng sa ma-Afrika Borwa kaofela.

KAHO YA DI INDASTERI 
HO FIHLELLA MORUO O 
AKARETSANG BOHLE

Ho hodisa le ho atolosa moruo, re tla tsepamisa maikutlo ho 
tshehetseng di indasteri tsa bohlokwa moo ho hlokehang tshebetso 
e matla, jwaloka ho rafshwa hwa dimenerale, bohahlaudi, temo, 
bonono le mafapha a mang; re tle re kgone ho romela tlhahiso ya 
rona dinaheng tse ding tsa Afrika le ho fihlella mebaraka e mecha, 
le ho tlisa phetoho moruong. Hape re tla matlafatsa di-indasteri tsa 
bohlokwa jwaloka merafo, tlhahiso ya tshepe, tlhahiso ya temo, ho 
etswa hwa dikoloi le lefapha la kaho, ho etswa hwa diaparo le dikobo, 
dikhemikale le tse ding.

Re tla lokisa marang-rang a amanang le tsa tlhshiso ya matla, metsi, 
dipalangwang le ho tsamaiswa hwa dithoto tse molemo haholo 
bakeng sa ho ntshetsapele moruo le ho atolosa tsa phomantsho ya 
bophelo bo botle, thuto le marang-rang a baahi.

Re tla atolosa lenaneo la beng ba di-indasteri ba batho ho tshehetsa 
dikhamphani tse 2,000; re potlakise leano la phumantsho ya naha 
le tshireletso ya molao ya nako e kgethetsweng motho hoba 
mosebetsing, le ho tshehetsa dikgwebo tse nnyane le mekgatlo e 
ipopoleng ngatana-nngwe ya mesebetsi e laolwang ke basadi, bacha 
le batho ba qhwadileng. Re eketse thomelo-ntle ya dihlahiswa tsa rona 
ho ya mebarakeng ya machaba le dinaha tsa boahisani ka tshebediso 
ya African Continental Free Trade Area (AfCFTA), BRICS Plus le leano la 
mmuso la Align, la dikamano tsa kgwebisano ya machaba, le phetoho 
ya lefapha la tsa dichelete ho fihlella ditlhoko tsa motheo le tshehetso 
ya ho thewa hwa mesebetsi le ntshetsopele ys di-indasteri.

